
Rexeitan que as crianzas “coman en plástico” e queren facerse oír no pleno de #Gondomar.

Pais contrarios ao uso das bandexas plásticas nos comedores escolares do Val Miñor estarán
presentes no pleno de Gondomar do vindeiro luns 12 de maio. Tamén convocan a unha mesa
informativa a desenvolverse o mércores 14 coa presenza de pediatras da bisbarra.

  

Os convocantes desexan “facer oír” o reclamo  que partiu da ANPA do CEIP Souto Donas  trala
negativa da empresa que rexenta o comedor e o Concello de Gondomar de trocar o material
plástico dos recipientes. Aínda que os mesmos son considerados legais pola normativa vixente,
alertados por informes da Organización Mundial da Saúde, o colectivo entende que deben
tomarse medidas preventivas e cambialos por outros de louza ou aceiro inoxidábel.

      

  

Mesa informativa coa participación de pediatras.

  

Co mesmo obxectivo o vindeiro mércores 14 ás 20 horas desenvolverán un encontro para
informar ás familias das consecuencias que pode ter para as crianzas “comer en plástico”. O
mesmo terá lugar na Aula de Cultura Ponte de Rosas, sede do Instituto de Estudos Miñoranos
(Avda. da Feira, 10, baixo) en Gondomar. 

  

A xuntanza comezará coa proxección dunha conferencia do Dr. Nicolás Olea, catedrático da
Facultade de Medicina da Universidade de Granada e coñecido divulgador de programas de
información sobre produtos tóxicos cotiás. Deseguido, terá lugar un relatorio da situación no
comedor escolar do CEIP Souto - Donas, na que participará o biólogo César Lema. O acto
rematará  cunha intervención do pediatra de Baiona, Ignacio Porrit Lureiro.

